
KIRISH
Ushbu dastur o’simliklar sistematikasi tasnifi, tadqiqot uslublari, fan tarixi va rivojlanish bosqichlari, istiqboli hamda Respublikamizdagi ijtimoiy-iqtisodiy islohotlar natijalaridan kelib chiqib, hududiy ekologik muammolarni yechishga, o’simliklar genofondini saqlash va muhofaza qilish, xalq xo’jaligida ishlatiladigan o’simliklar istiqboli, ekologik omillarning o’simliklarga ta’siri kabi masalalarni qamraydi. 

O’quv fanining maqsadi va vazifalari

Fanni o’qitishdan maqsad – o’simliklarning tuzilishi hamda o’simliklarning sharoitga moslashish qonuniyatlari, yer yuzida tarqalishi, sistematikasi, hayotiy shakllari, kelib chiqishi, taksonomik birliklar, taksonlarga bo’linishi, ekologik omillarning ta’siri, ularning muayyan sharoitga moslanishidagi biologik xususiyatlarining o’zgarishlari bo’yicha yo’nalish profiliga mos bilim, ko’nikma va malakani shakllantirishdir.

Fanning vazifasi –talabalarga o’simliklarning yer yuzida tarqalishi, yuksak o’simliklarni sistematik jihatdan o’rganish, ularning ekologiyasi va xalq xo’jaligidagi ahamiyatini o’rgatishdan iborat.
Fan bo’yicha talabalar bilimiga, ko’nikma va malakasiga qo’yiladigan talablar
Botanika (Yuksak o’simliklar sistematikasi) o’quv fanini o’zlashtirish jarayonida amalga oshiriladigan masalalar doirasida bakalavr:

-o’simliklarni o’ziga xos xususiyatlari; tabiatda tarqalishi va ko’payishi; tashqi sharoitga moslanish qonuniyatlari; yuksak o’simliklarning kelib chiqishini; taksonomik birliklarni; sistematik va ekologik guruhlarga ajratish usullarini bilishi kerak.
- talaba o’simliklarning xususiy va tarixiy taraqqiyotda organlardagi o’zgarishlar; yuksak o’simliklarning bo’limlari; o’simliklarni morfologik belgilariga qarab ajratish; ularni aniqlash; mutaxassislikka oid zamonaviy tadqiqot uslublarini bilishi va ulardan foydalana olish ko’nikmalariga ega bo’lishi kerak.

- talaba o’simliklarning morfologik belgilarini o’rganish; tajribalar qo’yish; gerbariy yig’ish; o’simliklarni ko’paytirish usullari; mikroskop texnika usullaridan foydalanish: tabiatda o’simliklarning vegetativ va generativ a’zolaridan namunalar yig’ish, kolleksiya tayyorlash malakalariga ega bo’lish kerak.
Fanning o’quv rejadagi boshqa fanlar bilan o’zaro bog’liqligi va uslubiy jihatidan uzviy ketma-ketligi
Botanika (Yuksak o’simliklar sistematikasi) fani asosiy umumkasbiy fani hisoblanib, 3 semestrda o’qitiladi. O’quv rejasida rejalashtirilgan matematik va tabiiy (oliy matematika, informatika va axborot texnologiyalari, biometriya, fizika, anorganik va analitik kimyo, organik kimyo, fizik va kolloid kimyo), umumkasbiy (zoologiya, sitologiya, gistologiya, genetika, individual rivojlanish biologiyasi, biokimyo, mikrobiologiya va virusologiya, o’simliklar fiziologiyasi, odam va hayvonlar fiziologiyasi, biofizika, biotexnologiya, evolyutsion ta’limot) va ixtisoslik fanlarini o’zlashtirishda botanikadan yetarli bilim va ko’nikmalarga ega bo’lishlik talab etiladi.

Fanning ishlab chiqarishdagi o’rni
Respublikamizning iqtisodiy tarmog’ining asosini qishloq xo’jaligi tashkil etadi. Qishloq xo’jaligi ekinlari: g’o’za, bug’doy, arpa, makkajo’xori kabi madaniy ekinlardan olinadigan xom ashyolar ishlab chiqarish bo’g’inining asosiy qismini tashkil etadi. Bundan tashqari o’simliklardan olinadigan dorivor mahsulotlar farmasevtika zavodlari va dorixonalarda keng miqyosda foydalaniladi. Shuningdek, oqava suvlarni har xil chiqindilardan tozalashda o’simliklardan keng foydalaniladi. Shuning uchun bu o’simliklarning tabiiy zahiralarini aniqlash, ko’paytirish, va ulardan oqilona foydalanishni bilish zarur masala hisoblanadi. Shuning uchun ushbu fan asosiy umumkasbiy fani hisoblanib, ishlab chiqarish texnologik tizimining ajralmas bo’g’inidir. 

Fanni o’qitishda foydalaniladigan zamonaviy axborot va pedagogik texnologiyalar
Talabalarning Botanika (Yuksak o’simliklar sistematikasi) fanini o’zlashtirishlari uchun o’qitishning ilg’or va zamonaviy usullaridan foydalanish, yangi informasion-pedagogik texnologiyalarni tadbiq qilish muhim ahamiyatga egadir. Fanni o’zlashtirishda darslik, o’quv va uslubiy qo’llanmalar, ma’ruza matnlari, tarqatma materiallar, elektron materiallar, virtual stendlar hamda gerbariylardan foydalaniladi. Fanning o’qitish turlari dasturda ko’rsatilgan mavzular ma’ruza, amaliy mashg’ulotlar shaklida olib boriladi. Shuningdek atroflicha bilim olishni ta’minlash maqsadida talabalarga mustaqil ish mavzulari ham beriladi. Fanni zamonaviy pedagogik uslublar – “Klaster”, “Bumerang”, “Debashlar” tarzida o’tish ham ko’zda tutilgandir. Ma’lumotlar ko’rgazmali o’quv qurollari, kodoskop, multimedia, mikroskop, total va kesmali preparatlar yordamida olib boriladi. Ma’ruza, amaliy darslarida mos ravishdagi ilg’or pedagogik texnologiyalardan foydalaniladi.
“Yuksak o’simliklar sistematikasi” kursini o`rganishda quyidagi asosiy konseptual yondashuvlardan foydalaniladi:

· Shaxsga yo`naltirilgan ta`lim;

· Tizimli yondashuv;

· Faoliyatga yo`naltirilgan yondashuv;

· Dialogik yondashuv;

· Hamkorlikda ta`limni tashkil etish;

· Muammoli ta`lim;

Axborotni taqdim etishning zamonaviy vositalari va usullarini qo`llash – yangi kompyuter va axborot texnologiyalarini o`quv jarayonida qo`llash;

O`qitishning usullari va texnikasi – ma`ruza, muammoli ta`lim, kichik guruhlarda ishlash, munozarali dars;

O`qitishni tashkil etish shakllari – dialog, polilog, o`zaro hamkorlikga asoslangan frontal, kollektiv va guruh;

O`qitish vositalari – o`qitishning an`anaviy shakllari (darslik, ma`ruza matni) va yangi axborot texnologiyalari;

Teskari aloqa usullari va vositalari – blits so`rov, joriy, oraliq va yakuniy baholash natijalari asosida tahlil o`tkazish;

Boshqarish usullari va vositalari – auditoriya soatlari va darsdan tashqari mustaqil ishlarning nazoratini vazifalar berish orqali amalga oshirish;

Monitoring va baholash – talabalarning o`quv mashg`ulotlarida egallagan bilimlari natijalari test topshiriqlari, yozma ish variantlari va og`zaki so`rov asosida aniqlanadi va baholanadi. 
Asosiy qism

Yuksak o’simliklar 
Riniyatoifalar (Rhyniophyta) bo’limi. Umumiy tavsifi, tanasining tuzilishi. Kelib chiqqan ajdodlari, vaqti, sabablari. Klassifikatsiyasi, ilmiy ahamiyati.
Yo’sintoifalar (moxtoifalar) (Bryophyta), Plauntoifalar (Lycopodiophyta) bo’limlari. Umumiy tavsifi. Yo’sinlarning qadimgi ajdodlari. Ajdodlarga bo’linishi. Jigarsimonlar, antoserotsimonlar, sfagnumsimonlar, ularning ko’payishi, ahamiyati, kelib chiqishi, tarqalishi va ekologiyasi. Hayotiy sikli. Mikrofilliya. Teng sporali va har xil sporali plaunlar. Bo’limning ajdodlari (sinflari): plaunsimonlar va polushniksimonlar.
Psilottoifalar (Psilotophyta), Qirqbo’g’imtoifalar (Equisetophyta) bo’limlari. Umumiy tavsifi. Psilot va tmezipterisning sporofit va gametofit tuzilishidagi o’xshashlik belgilari. Ular kelib chiqishining qadimiy ekanligi, tarqalishi va ekologiyasi. Ularning giyeniyasimonlar, sfenofilsimonlar, qirqbo’g’imsimonlar kabi ajdodlari.
Qirqquloqtoifalar yoki paporotniktoifalar (Polypodiophyta) bo’limi. Umumiy tavsifi. Tarqalashi va ekologiyasi. Sporofitining morfologik tavsifi Makrofillilik, sporangiy va uning rivojlanishi. Soruslari, sinangiylari, teng va har xil sporali o’simliklar. Qazilma qirqquloqlar (kladoksilon, stavropteris va boshq.) va ularning tuzulishi. Paporotniktoifalarning ujovniksimonlar, marattiyasimonlar, polipodiumsimonlar, polipodiumkabilar, salviniyakabilar kabi sinf va sinfchalarga bo’linishi, ular vakillarining ko’payish usullari, yer yuzida tarqalishi, o’sishi va rivojlanishi, ekologiyasi hamda xalq xo’jaligidagi ahamiyati.
Qarag’aytoifa yoki ochiq urug’lilar (Pinophyta) bo’limi. Ochiq urug’lilarning umumiy tavsifi. Kelib chiqishi. Keng tarqalgan davrlari. Urug’kurtakning kelib chiqishi va tuzilishi. Urug’lanish. Urug’ning rivojlanishi va tuzilishi. Qubbalar tuzilishining o’ziga xosligi. O’sishi va rivojlanishi, ekologiyasi va xo’jalikdagi ahamiyati. Sagovniksimonlar va ginkgosimonlar ajdodlari. Umumiy tavsifi. Klassifikasiyasi. Ularning o’ziga xos xususiyatlari. Tarqalishi va ahamiyati.
Urug’li qirqquloqsimonlar ajdodi. Umumiy tavsifi. Sinfning qabilalarga bo’linishi. Ularning o’ziga xos xususiyatlari. Ilmiy ahamiyati.
Qizilchasimonlar ajdodi. Ajdodning qizilchanamolar, gnetumnamolar, velvichiyanamolar kabi qabilalari va ularning umumiy tavsifi. Qizilchadoshlar oilasi. Qizilchanamolarning gulli o’simliklarga o’xshash va farq qiladigan tomonlari, ekologiyasi va ahamiyati.
Qarag’aysimonlar ajdodi. Umumiy tavsifi Ajdodchalarga bo’linishi; Kordaitkabilar va qaragaykabilar.
Qarag’aykabilar ajdodchasi. Umumiy tavsifi. Urug’ining tuzilishi. Ajdodchasining qabilalarga bo’linishi: araukariyanamolar, qarag’aynamolar, kiparisnamolar, tissanamolar, podokarpisnamolar.
Araukariyanamolar qabilasi. Araukariyadoshlar oilasi. Umumiy tavsifi. Kelib chiqishi, turkumlari va ularning o’ziga xos xususiyatlari.

Qarag’aynamolar qabilasi. Qarag’aydoshlar oilasi. Umumiy tavsifi, geografik tarqalishi. Muhim turlari va ularning xalq xo’jaligidagi ahamiyati.
Kiparisnamolor qabilasi. Umumiy tavsifi. Taksodiumdoshlar va archadoshlar oilalarining umumiy tavsiflari. Ularning muhim turkum va turlari, ekologiyasi, biosferadagi va xo’jalikdagi ahamiyati.
Tissnamolar qabilasi. Uning tavsifi. Tarqalishi va kelib chiqishi. Tissdoshlar oilasi va uning o’ziga xos belgilari. Muhim turlari va ularning ahamiyati.
Podokarpusnamolar qabilasi. Podokarpusdoshlar oilasi. Ular vakillarining umumiy tavsifi.
magnoliyatoifa (magnoliophyta) yoki yopiq urug’li gulli o’simliklar (angiospermae) bo’limi. Bo’limning umumiy tavsifi. Unga kiruvchi oilalar va turkumlar. Ularning tarqalishi va biosferadagi o’rni. 
O’zbekistonda o’simliklar sistematikasining rivojlanishi va unga katta hissa qo’shgan olimlar: akademik Q.Z.Zokirov, M.G.Popov, Ye.P.Korovin, A.I.Vvedenskiy, S.S.Saxobiddinov, V.P.Bochansev, T.Odilov, U.P.Pratov va boshqa olimlarning yirik ilmiy asarlari.
Bir va ikki urugpallalilar sinfi. Ularning farq qiluvchi va o’xshashlik belgilari. Umumiy tavsifi va sinfchalarga bo’linishi. 
Gulli o’simliklarning sinflar (ajdodlar), sinfchalar (ajdodchalar), qabilalar (tartiblar), oilalar, turkumlar va turlarga bo’linishi haqidagi tushunchalar.
Magnoliyasimonlar (Magnoliopsida) yoki ikki urug’pallali o’simliklar (Dicotyledoneae) ajdodi. Ularning umumiy tavsifi va sinfchalarga (magnoliyakabilar. ayiqtovonkabilar, chinnigulkabilar, chinorkabilar, dilleniyakabilar, ra’nokabilar, yalpizkabilar, qoqio’tkabilar) bo’linishi jihatlarining o’ziga xos xususiyatlari. Ular evolyutsiyasining asosiy yo’nalishlari. Bir urug’ pallalilar bilan o’zaro bog’liqligi. Biosfera va inson faoliyatida tutgan o’rni. 

Magnoliyanamolar qabilasi. Umumiy tavsifi va evolyutsiyasining asosiy yo’nalishlari. Venteradoshlar. Degeneriyadoshlar, Magnoliyadoshlar oilalari.
Ayiqtovonnamolar qabilasi. Umumiy tavsifi va vakillari hamda bioekologiyasi.
Ko’knornamolar qabilasi. Ko’knordoshlar oilasi: tavsifi, vakillari va bioekologiyasi.
Chinnigulnamolor qabilasi. Chinniguldoshlar oilasi: tavsifi, vakillari va bioekologiyasi.
Chinornamolar qabilasi. Chinordoshlar oilasi: tavsifi, vakillari.
Qayinnamolar qabilasi. Qayindoshlar oilasi: tavsifi, vakillari.
Yong’oqnamolar qabilasi. Yong’oqdoshlar oilasi: tavsifi, vakillari.

Navruzgulnamolar qabilasi. Navro’zguldoshlar oilasi: tavsifi, vakillari.
Gunafshanamolar qabilasi. Gunafshadoshlar oilasi: tavsifi, vakillari.

Yulg’unnamolar qabilasi. Yulg’undoshlar oilasi: tavsifi, vakillari. 
Tolnamolar qabilasi. Toldoshlar oilasi: tavsifi, vakillari
Qovoqnamolar qabilasi. Qovoqdoshlar oilasi: tavsifi, vakillari.
Kovulnamolar qabilasi. Kovuldoshlar oilasi: tavsifi, vakillari.
Gulxayrinamolar qabilasi. Gulxayridoshlar oilasi: tavsifi, vakillari.
Gazandanamolar qabilasi. Gazandadoshlar oilasi: tavsifi, vakillari. 
Sutlamanamolar qabilasi. Sutlamadoshlar oilasi: tavsifi, vakillari.
Toshyorarnamolar qabilasi. Toshyorardoshlar oilasi: tavsifi, vakillari.
Ra’nonamolar qabilasi. Ra’nodoshlar oilasi: tavsifi, vakillari.
Mirtanamolar qabilasi. Derbendoshlar, anordoshlar, mirtadoshlar oilalari: tavsifi va asosiy vakillari.
Burchoqnamolar qabilasi. Burchoqoshlar oilasi: tavsifi, vakillari.
Sapindnamolar qabilasi. Sapindoshlar va zarangdoshlar oilalari. Umumiy tavsifi, o’ziga xos xususiyatlari va vakillari.
Toshbaqatolnamolar qabilasi. Toshbaqatoldosh, isiriqdosh va pistadoshlar oilalari: tavsifi, vakillari.
Yorongulnamolar qabilasi. Yoronguldoshlar va qontepardoshlar oilalari: tavsifi, vakillari.
Chilonjiydanamolar qabilasi. Chilonjiydadoshlar oilasi: tavsifi, vakillari. 

Jiydanamolar qabilasi. Jiydadoshlar oilasi: tavsifi, vakillari.

Araliyanamolar qabilasi. Araliyadoshlar va ziradoshlar oilalari: tavsifi, vakillari.

Gazako’tnamolar qabilasi. Ro’yandoshlar va gazako’tdoshlar oilalari: tavsifi, vakillari.

Ituzumnamolar qabilasi. Ituzumdoshlar oilasi: tavsifi, vakillari. 

Pechaknamolar qabilasi. Pechakdoshlar va zarpechakdoshlar oilalari: tavsifi, vakillari.

Govzabonnamolar qabilasi. Govzabondoshlar oilasi: tavsifi, vakillari.

Sigirquyruqnamolar qabilasi. Sigirquyruqdoshlar va zupturumdoshlar oilalari: tavsifi, vakillari.

Yalpiznamollar qabilasi. Tizimguldoshlar va yalpizdoshlar (Labguldoshlar) oilalari: tavsifi, vakillari.

Qo’ng’iroqgulnamolar qabilasi. Qo’ng’iroqguldoshlar oilasi: tavsifi, vakillari.

Qoqio’tnamolar qabilasi. Qoqio’tdoshlar (Murakkabguldoshlar) oilasi: tavsifi, vakillari.
Lolasimonlar (Liliopsida) yoki bir urug’pallalilar (Monocotyledoneae) ajdodi. Ularning umumiy tavsifi va sinfchalarga bo’linishi.
Lolanamolar qabilasi. Loladoshlar, piyozdoshlar, chuchmomadoshlar va gulsafsardoshlar oilalari: tavsifi, vakillari.

Solabnamolar qabilasi. Solabdoshlar oilasi: tavsifi, vakillari.

Hilolnamolar qabilasi. Hiloldoshlar oilasi: tavsifi, vakillari.

Qo’ng’irboshnamolar qabilasi. Bug’doydoshlar oilasi: tavsifi, vakillari.

Palmanamolar qabilasi. Palmadoshlar oilasi: tavsifi, vakillari.

Qo’g’anamolar qabilasi. Qo’g’adoshlar oilasi: tavsifi, vakillari.

Kuchalanamolar qabilasi. Kuchaladoshlar va bargpoyadoshlar (lemnadoshlar) oilalari: tavsifi, vakillari.
Amaliy mashg’ulotlarni tashkil etish bo’yicha tavsiya va ko’rsatmalar.

Amaliy mashg’ulotlar mavzuning xiliga qarab auditoriyada o’tkaziladi. 
Botanika (Yuksak o’simliklar sistematikasi) biologiyaning asosiy fanlaridan biridir. Botanika (Yuksak o’simliklar sistematikasi) fanining asosiy vazifalariga yuksak o’simliklarning yer yuzida tarqalishi, ularning morfologiyasi, sistematikasi, hayotiy shakllari, kelib chiqishi, taksonlarga bo’linishi, o’simliklarning yashash sharoitiga ekologik, omillar, ya’ni biotik va abiotik omillarning ta’siri va boshqalar kiradi.
Yuksak o’simliklarning turli taksonlariga oid mavzularni o’tishda auditoriyada tayyor materiallardan foydalanib, yoki dalada bevosita jonli o’simliklar yordamida o’tiladi. Yuksak o’simliklar kursi o’simliklar anatomiyasi va morfologiyasi, sitologiya, tuban o’simliklar kurslari bilan bog’liqdir. 
Botanika (Yuksak o’simliklar sistematikasi) fani bo’yicha amaliy mashg’ulotlardan taxminiy mavzular:
Yo’sintoifalar (oddiy marshansiya, funariya va sfagnum moxi).

Plauntoifalar (cho’qmoqsimon plaun, oddiy selaginella).

Qirqbo’g’imtoifalar (dala qirqbo’g’imi).

Qirqquloqtoifalar (o’rmon, erkak qirqqulog’i).

Qarag’aytoifalar (sagovnik, ginkgo biloba, qizilcha, oddiy qarag’ay).

Magnoliyadoshlar oilasi (yirik gulli magnoliya)

Ayiqtovondoshlar oilasi (ayiqtovon).

Ko’knordoshlar oilasi (lolaqizg’aldoq, ko’knori).

Chinniguldoshlar oilasi (chinnigul, yetmak).

Gulxayridoshlar oilasi (tugmachagul, gulxayri).

Qovoqdoshlar oilasi (qovoq, bodring).

Karamdoshlar oilasi (jag’-jag’).

Ra’nodoshlar oilasi (g’ozpanja).

Burchoqdoshlar (dukkakdoshlar) oilasi (yontoq, astragal, sebarga, beda).

Sho’radoshlar oilasi (olabuta, sho’ra).

Ituzumdoshlar oilasi (ituzum, bangidevona, mingdevona).

Yalpizdoshlar (labguldoshlar) oilasi (tog’ rayxoni, kiyiko’t).

Qoqio’tdoshlar (murakkabgudoshlar) oilasi (qushqo’nmas, andiz, sachratqi, shuvoqlar).

Bug’doydoshlar (boshoqdoshlar) oilasi (bug’doyiq, oqso’xta, qo’ng’irbosh, yaltiroqbosh).

Zubturumdoshlar oilasi (yirikbargli zubturum, nashtarbargli zubturum).

Pechakdoshlar oilasi (dala pechagi).

Loladoshlar oilasi (lola, boychechak).

Gulsafsardoshlar oilasi (gulsafsar).

Shirachdoshlar oilasi (shirach).

Piyozdoshlar oilasi (piyoz).
Izoh: ushbu kurs bo’yicha kamida 22 ta amaliy mashg’ulotlar bajarilishi lozim.
Kurs ishini tashkil etish bo’yicha ko’rsatmalar
Talabalar tomonidan kurs ishining bajarilishi professional tayyorgarlikni muhim bosqichi hisoblanadi, chunki ularda mustaqil ijodiy ishlashni shakllanishiga, ilmiy tadqiqot elementlarini anglashga, ilmiy adabiyotlarni o’qish va tahlil qilishga yordam beradi.

Talaba kurs ishi tizimini bajarish jarayonida undan ham murakkabroq bo’lgan vazifani – malakaviy bitiruv ishini bajarish uchun, nazariyalarni anglash, ularni umumlashtirish va amaliyotda qo’llab mustaqil ilmiy-tadqiqot faoliyatni boshlashga tayyorgarlik ko’radi. Kurs ishini tayyorlash talabada axborotlarni analitik fikrlashni rivojlanish natijasida tayyor mutaxassis bo’lib yetishishga olib kelishi kerak. 

Kurs ishi talabadan fanning turli sohalari bo’yicha amaliyotda olgan bilimlarini mustahkamlashni, yanada chuqurlashtirishni va umumlashtirishni talab qiladi. Har bir tanlangan kurs ishi mavzusi ilmiylikni, zamonaviylikni talab qiladi, chunki har bir topshiriqda yangilik elementlari bo’lishi lozim. Kurs ishini foydasini eng muhim omillari uning individualligi va talabaning qiziqishi va qobiliyatiga qarab umumiy talablarni pasaytirmagan holatda berilishi hisoblanadi. Kurs ishining mavzulari umumiy talabalar sonidan 20-30% oldidan tayyorlanadi. Har bir talabaga shaxsiy topshiriq beriladi. 

Taklif etilayotgan kurs ishlarining mavzulari ro’yxati;

1.  Yo’sintoifa o’simliklar.

2.  Plauntoifa o’simliklar.

3.  Qirqbo’g’imtoifa o’simliklar bo’limi.

4.  Qirqquloqtoifa o’simliklar bo’limi.

5.  Qarag’aytoifa o’simliklar.

6.  Gulli o’simliklarning kelib chiqishi.

7.  Bir urug’pallalilar sinfi. 

8.  Qoqio’tdoshlar (Asteraceae) oilasi.

9.  Ra’nodoshlar (Rosaceae) oilasi.

10.  Burchoqdoshlar (Fabaceae) oilasi.

11.  Sho’radoshlar (Chenopodiaceae) oilasi.

12.  O’zbekiston Respublikasi Qizil kitobi.

13.  Sarvnamolar qabilasi. 

14.  Sutlamanamolar qabilasi. 

15.  Palmanamolar qabilasi. 

16.  Tropikada tarqalgan oziq-ovqat o’simliklari.

17.  Gulli o’simliklarning xilma-xilligi va tarqalishi.

18.  Ochiq urug’lilar bo’limi.

19.  Gazandanamolar qabilasi. 

20.  Toshbaqatolnamolar qabilasi.

21.  Madaniy o’simliklarning kelib chiqishi.

22.  O’zbekistonning foydali o’simliklari.

23.  O’simliklarning inson va biosferada tutgan o’rni va muhofazasi.

24.  Zig’irnamolar qabilasi.

25.  Jiydanamolar qabilasi. 

26.  Toknamolar qabilasi. 

27.  Pechaknamolar qabilasi. 

28.  Yalpiznamolar qabilasi. 

29.  Lolanamolar qabilasi.
30.  Nargisnamolar qabilasi.
31.  Hilolnamolar qabilasi. 

32.  Kovulnamolar qabilasi.

33.  Mirtanamolar qabilasi.

34.  Qo’g’anamolar qabilasi.

35.  Ziranamolar qabilasi.

36.  Sigirquyruqnamolar qabilasi. 
37.  Yorongulnamolar qabilasi. 
Izoh: 1 ta kurs ishi uchun mustaqil ta’lim soatlari hisobidan 10 soat ajratiladi.

Mustaqil ishni tashkil etishning shakli va mazmuni
Talaba mustaqil ishni tayyorlashda muayyan fanning xususiyatlarini hisobga olgan holda quyidagi shakllardan foydalanish tavsiya etiladi:

· amaliy mashg’ulotlarga tayyorgarlik ko’rish:

· kurs ishini tayyorlash;

· darslik va o’quv qo’llanmalar bo’yicha fan boblari va mavzularini o’rganish;

· tarqatma materiallar bo’yicha ma’ruzalar qismini o’zlashtirish;

· maxsus adabiyotlar bo’yicha fan bo’limlari yoki mavzulari ustida ishlash:

· yangi texnikalar, texnologiyalar bilan ishlashni o’rganish;

· talabaning o’quv-ilmiy-tadqiqot ishlarini bajarish bilan bog’liq bo’lgan fanlar bo’limlari va mavzularni chuqur o’rganish:

· faol va muammoli o’qitish uslublaridan foydalaniladigan o’quv mashg’ulotlari:

Tavsiya etilayotgan mustaqil ishlarning mavzulari ro’yxati:

1. O’zbekiston Respublikasi “Qizil Kitob” iga kiritilgan o’simliklar.

2.  Madaniy o’simliklarning kelib chiqishi.

3.  O’zbekistonning foydali o’simliklari. 

4.  Botanika (flora va sistematika)ga oid bilimlarning rivojlanishida O’zbekiston va chet el olimlarining qo’shgan hissalari haqida.

5.  O’simliklarning inson va biosferada tutgan o’rni.
6. O`simliklar sistematikasining shakllanish va rivojlanish tarixi.
7. Loladoshlar va Shirachdoshlar oilalari, ularning tavsifi, keng tarqalgan turlari, ilmiy va amaliy ahamiyati.
8. Piyozdoshlar va Hiloldoshlar oilalari, ularning tavsifi, keng tarqalgan turlari, ilmiy va amaliy ahamiyati.
9. Magnoliyatoifalarning ajdodlari va kichik ajdodlari. Ayiqtovonkabilar kichik ajdodi, O`zbekistonda keng tarqalgan oilalari, ularning tavsifi, muhim yovvoyi va madaniy turlari, ahamiyati.
10. Qarag`aytoifalarning O`zbekistonda o`sadigan turkumi va turlari (archalar, efedralar) ularning tarqalishi, ilmiy va amaliy ahamiyati.
**Mustaqil ta’lim mavzulari namunaviy o’quv dasturidagi talab asosida o’quv rejadagi soat hajmiga mos holda tanlab olindi.

Foydalanilgan darslik va o’quv qo’llanmalar ro’yxati:

